
[bookmark: _Hlk96954985] «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ԱՊՐԻԼԻ 29-Ի N 1008-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1. ՀՀ տարածքային կառավարման և ենթակառուցվածքների նախարարություն
	17.02.2022թ.

	
	N  ԳՍ/21.1/3620-2022

	[bookmark: _GoBack] Հարգելի պարոն Խաչատուրյան
ՀՀ տարածքային կառավարման և ենթակառուցվածքների նախարարությունը «Հայաստանի Հանրապետության կառավարության 2004 թվականի ապրիլի 29-ի N 1008-Ն որոշման մեջ լրացում կատարելու մասին» ՀՀ կառավարության որոշման նախագծի վերաբերյալ առաջարկություններ և դիտողություններ չունի:
	
Ընդունվել է:

	2. ՀՀ ֆինանսների նախարարություն
	24.02.2022թ.

	
	N 01/11-1/3091-2022

	Հարգելի պարոն Խաչատուրյան
ՀՀ ֆինանսների նախարարությունն ուսումնասիրել է «Հայաստանի Հանրապետության կառավարության 2004 թվականի ապրիլի 29-ի N 1008-Ն որոշման մեջ լրացում կատարելու մասին» ՀՀ կառավարության որոշման նախագիծը և հայտնում է, որ դիտողություններ և առաջարկություններ չունի:

Միաժամանակ, հայտնում ենք, որ համաձայն Ձեր՝ 2021 թվականի դեկտեմբերի 23-ի N 01/16.1/8385-2021 գրության համաձայն, ըստ նախնական հետազոտության անհրաժեշտ կլինի Նախարարության ռազմարդյունաբերության կոմիտեի վարչական շենքի պահպանությունն ու անվտանգությունը իրականացնել 2/24 ժամյա 10,98 միավոր կրտսեր խմբի ծառայողների միջոցով, ամսական 2,159,788,0 ՀՀ դրամ գումարով, մինչդեռ գումարի ֆինանսավորման աղբյուրների վերաբերյալ տեղեկատվությունը բացակայում է:
	
Ընդունվել է:






ՀՀ բարձր տեխնոլոգիական արդյունաբերության նախարարության կողմից նախատեսվում է շրջանառության մեջ դնել ՀՀ կառավարության որոշման նախագիծ, նախարարության գործող ծրագրերից 1-ին եռամսյակում  շուրջ 26.0 մլն դրամ ՀՀ ոստիկանության համապատասխան ծրագրին վերաբաշխելու վերաբերյալ, նկատի ունենալով, որ պահպանման աշխատանքները կսկվեն 2022 թվականի մարտից:

	3. ՀՀ ոստիկանություն
	24.02.2022թ.

	
	N 1/21/15257

	  Հարգելի պարոն Խաչատուրյան
Ի պատասխան Ձեր  14.02.2022թ. թիվ 01/17.1/984-2022 գրության՝ ՀՀ ոստիկանությունում ուսումնասիրվել է  «Հայաստանի Հանրապետության կառավարության 2004 թվականի ապրիլի 29-ի N 1008-Ն որոշման մեջ լրացում կատարելու մասին» ՀՀ կառավարության որոշման նախագիծը: Հաշվի առնելով այն հանգամանքը, որ ՀՀ կառավարության 2021 թվականի ապրիլի 15-ի N 564-Ա որոշման 2-րդ կետով Երևան քաղաքի Նալբանդյան 28 հասցեում գտնվող տարածքն ամրացվել է ՀՀ բարձր տեխնոլոգիական արդյունաբերության նախարարությանը, իսկ ՀՀ կառավարության 2004 թվականի ապրիլի 29-ի N 1008-Ն որոշման 1-ին հավելվածի 8-րդ պարբերությունում առկա է «Հայաստանի Հանրապետության արդարադատության նախարարության, Հայաստանի Հանրապետության բարձր  տեխնոլոգիական արդյունաբերության նախարարության, Հայաստանի Հանրապետության էկոնոմիկայի նախարարության, Հայաստանի Հանրապետության կրթության, գիտության, մշակույթի և սպորտի նախարարության շենքեր» ձևակերպումը, ուստի ՀՀ կառավարության 2004 թվականի ապրիլի 29-ի N 1008-Ն որոշման մեջ լրացում կատարելու անհրաժեշտությունը բացակայում է:
 Միաժամանակ, տեղեկացվում է, որ ՀՀ ոստիկանության պետական պահպանության գլխավոր վարչության կողմից կատարվել է նախնական հետազոտում ՀՀ բարձր  տեխնոլոգիական նախարարության Երևան քաղաքի Նալբանդյան 28 հասցեում գտնվող տարածքում: Տվյալ տարածքի պահպանությունն իրականացնելու համար անհրաժեշտ կլինի երկու շուրջօրյա ոստիկանական պահակետով ծառայություն՝ 10,98 միավոր, որը կազմակերպելու համար տարեկան ծախսը կկազմի 25 917 455 ՀՀ դրամ (10.98x 196702x 12 ամիս):
Ելնելով վերոգրյալից, առաջարկվում է ներկայացված նախագիծը հանել շրջանառությունից, փոխարենը նախաձեռնել ՀՀ կառավարության 2021 թվականի դեկտեմբերի 12-ի «Հայաստանի Հանրապետության 2022 թվականի պետական բյուջեի կատարումն ապահովող միջոցառումների մասին» N 2121-Ն որոշման մեջ փոփոխություն և լրացում կատարելու գործընթաց՝ ՀՀ բարձր  տեխնոլոգիական նախարարության հիշյալ շենքը պահելու համար անհրաժեշտ գումարը ՀՀ ոստիկանությանը հատկացնելու նպատակով:
Ֆինանսական միջոցներ նախատեսելու, ինչպես նաև ՀՀ ոստիկանության պետական պահպանության գլխավոր վարչության կողմից կատարված նախնական հետազոտման ակտով նախատեսված պահանջներն ապահովելու դեպքում ՀՀ ոստիկանությունը սահմանված կարգով կիրականացնի Երևան քաղաքի Նալբանդյան 28 հասցեում գտնվող շենքի պահպանությունը:
Կից ներկայացվում է ՀՀ ոստիկանության պետական պահպանության գլխավոր վարչության կողմից նախատեսված հետազոտման ակտը:
	
Չի ընդունվել:
Նախագիծը նախքան շահագրգիռ մարմինների քննարկմանը ներկայացնելը, ՀՀ բարձր տեխնոլոգիական արդյունաբերության նախարարության կողմից համապատասխան գրություններ են ներկայացվել ՀՀ ֆինանսների նախարարություն՝ հարցն առանց որոշման մեջ փոփոխություններ կատարելու ՀՀ պետական բյուջեի միջոցների հաշվին լուծելու համար: Քննարկումների արդյունքում որոշվել է շրջանառել որոշման նախագիծը:











ՀՀ բարձր տեխնոլոգիական արդյունաբերության նախարարության կողմից նախատեսվում է շրջանառության մեջ դնել ՀՀ կառավարության որոշման նախագիծ, նախարարության գործող ծրագրերից 1-ին եռամսյակում  շուրջ 26.0 մլն դրամ ՀՀ ոստիկանության համապատասխան ծրագրին վերաբաշխելու վերաբերյալ, նկատի ունենալով, որ պահպանման աշխատանքները կսկվեն 2022 թվականի մարտից:

	4. ՀՀ արդարադատության նախարարություն
	24.02.2022թ.

	
	

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ 
1. Ներկայացված «Հայաստանի Հանրապետության կառավարության 2004 թվականի ապրիլի 29-ի թիվ 1008-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծով (այսուհետ՝ Նախագիծ) նախատեսվում է փոփոխություն կատարել վերոնշյալ որոշման 1-ին հավելվածի 8-րդ պարբերությունում:
 Հայաստանի Հանրապետության Սահմանադրության 6-րդ հոդվածի 2-րդ մասի համաձայն՝  Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին: Հետևապես, ՀՀ կառավարության 2004 թվականի ապրիլի 29-ի թիվ 1008-Ն որոշման նախաբանն անհրաժեշտ է վերանայել և հստակ նշել այն իրավական ակտը՝ որի հիման վրա և որի իրականացումն ապահովելու նպատակով Հայաստանի Հանրապետության կառավարությունը լիազորվել է ընդունելու հիշյալ որոշումը: 
Հիշյալ դիտողությունը բխում է նաև ՀՀ վարչապետի 2021 թվականի նոյեմբերի 3-ի № Ն//14156-2021 հանձնարարականի պահանջներից:
	2. Նախագծի նախաբանում «15-րդ հոդվածը» բառերն անհրաժեշտ է փոխարինել «15-րդ հոդվածի 2-րդ մասը» բառերով՝ համաձայն «Նորմատիվ իրավական ակտերի մասին» օրենքի 13-րդ հոդվածի 1-ին մասի պահանջները:
	3. Նախագծի 1-ին կետում անհրաժեշտ է վերանայել ՀՀ կառավարության 2004 թվականի ապրիլի 29-ի թիվ 1008-Ն որոշման վերնագիրը, մասնավորապես, անհրաժեշտ է վերնագրից հանել «Հայաստանի Հանրապետության կառավարությանն առընթեր» բառերը:

	
Ընդունվել է:























Ընդունվել է:




Ընդունվել է:







